
 هەڵسەنگاندنی گۆڤاری تایم

گۆڤاری )Time(ی ئەمەریكی ســاڵانە هەڵســەنگاندن بۆ زۆربەی بــوارەكان دەكا، 
لەوەرزشــەوە بگــرە هەتــا تەكنەلۆژیا، لــە سیاســەتەوە بگرە هەتا زانســت و 

زانكۆكان...تــاد. لــە باشــترین بژاردەكانــی تەكنەلۆژیــای نــوێ لــە دیدی 
گۆڤارەكەوە ئەم ئامێرانەن كە لێرەدا بەشــێكیان باس دەكەین. گۆڤارەكە 

دەڵێت زۆر شتی باش لە ساڵی 2018دا بەرهەم هاتن، بەڵام ئەوانەی 
كە داهاتــووی مرۆڤایەتی بــەرەو ژیانێكی باشــتر دەبەن و 

كاریگەریان لە داهاتووددا دەبێت ئەو ئامێرانەن..

بۆ بژاردەكانی تەكنەلۆژیای
نوێ لە ساڵی رابردوودا

بــۆ  خــۆی  هەڵســەنگاندنی  لــە  تایــم  گۆڤــاری 
تەكنەلۆژیــای نوێ گرنگــی بەو ئامێرانەدا كە خزمەت 
دەكەن و بەتایبەتی بۆ ئەوانەی پەككەوتە یان كەم ئەندامن، 
یەكێــك لــەو ئامێرانــە كــە گۆڤارەكە باســی دەكات ژیلێتێك 

واتە موسێكی ردێن تاشینە بۆ ئەوانەی پەككەوتەن. 
پەككەوتــە و بەســاڵداچووەكان ناچــارن ئەركــی پــاك و 
خاوێنــی و ردێــن تاشــین بە كەســانی دیكە بســپێرن و ببنە 
سەرباری كەسانی دیكە، هەربۆیە كۆمپانیایەك هەستاوە بە 
بەرهەمهێنانی موسێكی ردێن تاشین تایبەت بە پەككەوتان. 
ژیلێتی جۆری TREO یەكەمین موســە بۆ پەككەوتان، 
ئەویش بریتییە لە ژیلێتێك كە سەرەكەی فڵچەی پێیەوەیە و 
دەكرێت كرێمی تایبەتیشــی تێبخرێت. مرۆڤە پەككەوتەكان 
بــە ئاســانی دەتوانــن بەكاری بێنــن بێ ئەوەی روخســاریان 

بریندار بێت یان دەوروبەریان پیس بكەن.

ژیلێتێكی ریش 
گۆڤاری تایم ئامێرێكی دیكەی وەك بژاردەی ئامێرە تاشین بۆ پەككەوتان

ئەویــش  ناســاندووە،   2018 ســاڵی  تەكنەلۆژییەكانــی 
ریمۆت كۆنترۆڵی یاری xboxە كە لەلایەن كۆمپانیای 
مایكرۆســۆفتەوە بەرهــەم هاتــووە. زۆر كەس حەز دەكات 
دوگمەكانــی كۆمپیوتــەر، مۆبایل هــەر ئامێرێكی دیكە 
گەورەتــرن  پەنجەكانیــان  بــن،  گــەورە  دێنێــت  بــەكاری 
لەخەڵكــی ئاســایی، یان هەروەك خەڵكی ئاســایین بەڵام 
خۆیــان حــەز لە دوگمەی گــەورە دەكەن، كەســانێك هەن 

ریمۆت كۆنترۆڵێكی ئیكس          بۆكس بۆ پەنجە گەورەكان

شــارێكی  دەچییــە  كاتێــك 
مەزن، بەتایبەت شارەكە كە هی وڵاتی 

خــۆت نەبــی و شــارەزای شــارەكە نەبــی، یان 
شــاری خۆتە بــەڵام زۆر قەرەباڵغە و لەو كەســانەی 

كــە لەگەڵیــان هاتۆیەتــە شــار بزر بوویە.. یــان منداڵێكت 
پێیــە و لــە قەرەباڵغیــدا بــزر بووە و نایدۆزنــەوە، لە كاتی وا دا 
چ رێگایــەك دەگرنەبــەر، جگــە لە نیگەرانــی و ماندووبوونی 
زیاتــر هیــچ ناكــرێ.. بۆیە گۆڤاری تایــم ئامێرێكی تایبەت 
بە دۆزینەوەی كەســەكان لە شوێنە قەرەباڵغەكان وەك بژاردەی 
ئامێــرە تەكنەلۆژییەكانی 2018 دەستنیشــان كــردووە. ئەویش 
ئامێــری LynQە. ئامێــرە لــە راســتیدا شــوێن دۆزەرەوەیــە و 
زۆر بچووكــە و لــە گیرفانــدا هەڵدەگیردرێــت و سیســتەمی 
GPSی لەسەرە و هەتا 8 كیلۆمەتر دەتوانێت ئەو كەسانەی 
ئامێری وایان پێیە بدۆزێتەوە. شاشەیەك لەسەر ئامێرەكە هەیە 
هەركاتێك كەســەكەی دۆزیەوە لەســەر شاشە نیشانی دەدات و 

بە ئاراستە نوێن رێنوێنی شوێنەكەت دەكات.

خولیــای مــرۆڤ بــۆ فڕیــن رەنگــە هــەر لــە ســەرەتای 
دروستبوونیەوە سەری هەڵدابێ، كاتێك مرۆڤ دەبینێ باڵندەكان 

بــە ئاســمانەوە دەفڕیــن، ئەویــش بیری لە داهێنانی فڕیــن كردۆتەوە و 
بەرهەمەكەشــی ئــەو فڕۆكــە و ئامێرانەن كە بەبێ گرفت بە ئاســماندا 

دەخولێنــەوە، مــرۆڤ دڵــی بەوەنــدە دانەســكاوە و هەوڵیــداوە داهێنانێــك بــكات كــە خــۆی 
راســتەوخۆ بفڕێــت بەبــێ ئامێری فڕین، نوێترین داهێنانی ئەم بــوارەش جلوبەرگی تایبەت بە 

فڕینە، بەڕای گۆڤاری تایمی ئەمەریكی ئەمە سەرەتایەكە بۆ داهێنانێكی گەورە.
ئامێرەكــە لــە راســتیدا وەك جلوبــەرگ لەبەر دەكرێت و زۆر وەك جلوبەرگی كەشــتیوانی 
ئاســمانی دەچێــت، جلوبەرگەكــە خاوەنــی پێنج مۆتــۆڕی مینی جێتە، هێزی راكێشــانی 
1,050 ئەسپی هەڵمییە، چوار مۆتۆر لە دەستی بەكارهێنەرەكەیدان و مۆتۆڕێكیش لە 
پشتەوە. بەهۆی ئەو جلوبەرگەە دەكرێت بە خێرایی 80 كیلۆمەتر لە ئاسماندا بفڕی. 

دیــارە ئەمــە ســەرەتایەكەو زیاتــر وەك بیرۆكە دەچێت و بــە زۆری بەرهەم نەهاتووە و 
تەنیا چەند دانەیەكی وەك تاقیكاری بەرهەمهاتوون و ئەگەر ســەركەوتن وەدەســت 

بێنێ، لە ئاسماندا لەبری باڵندە هەر مرۆڤە و دەبینین دەفڕێت.

كاتێك مرۆڤ دەفڕێت

لــە جوڵــەی پەنجەكانیاندا كێشــەیان هەیە و بۆ دوگمەی 
بچووك نابن.

مایكرۆســۆفت هەوڵیداوە بــە هاوكاری كۆمپانیایەكی 
 Xbox Adaptive دیكە كۆنترۆڵێكی نوێ بەناوی
بەرهــەم بنێــێ. دوگمەكانــی ئــەم كۆنترۆڵــە چوارجــار 
گەورەترن لە كۆنترۆڵێكی ئاســایی، شــوێنێكی هەیە بۆ 
دانانی ریمۆت كۆنترۆڵ بە پێی، ئەوانەی كە پەنجەكانیان 

كار ناكەن دەتوانن بەپێیەكانیان كار بەم ریمۆتە بكەن.

ریمۆت كۆنترۆڵێكی ئیكس          بۆكس بۆ پەنجە گەورەكان
ئامێرێك بۆ 

بزرنەبوون لە شوێنە 
قەرەباڵغەكان

دەسبەندێكی سیحری هەستی گەرما و سە
زۆر جــار هەیــە بێ ئەوەی كە كەش 

و هەوا گۆڕابێ لە خۆوە هەست بە سەرما یان گەرما 
دەكــەی، لــە ئۆتۆمبیلدا دانیشــتووی ئەوانەی لەگەڵتدانە هەســت 

بــە ســەرما دەكــەن و تــۆش حــەز دەكــەی پەنجــەرەكان بكەیەوە! ئــەو ئامێرە 
كــە بــەڕای گۆڤــاری تایــم لە ریــزی بژاردەكانــی تەكنەلۆژیــای 2018دا دێت و 

وەك كاتژمێر لە دەســت دەكرێت، هەســتی گەرما و ســەرمات پێدەبەخشــێ، وا دەكات لە 
گەرمای هاویندا هەســت بە فێنكی بكەی و وەك ئەوە بێت پارچە ســەهۆڵێكت لەدەســتدایە 

و لە سەرمای زستانیشدا وەك ئەوە بێت چایەكی گەرمت خواردبێتەوە.
ئامێــری Embr Wave وەك كاتژمێــر لەدەســت دەكرێــت، هەڵســەنگاندنی 

گەرمــای جەســتەی  بەكارهێنەرەكــەی دەكات و ئەگــەر ناڕێكــی هەبوو لە 
گەرمای جەســتەت رێك دەخاتەوە، هەركاتێك هەســت بە گەرما و ســەرما 

بكەی ئۆتۆماتیكی وەزعەكە هەڵدەسەنگێنێ و سارد و گەرمت دەكاتەوە.
ئامێرەكە شــەپۆلی گەرمی و ســاردی راســتەوخۆ بۆ مێشك دەنێرێت 
و میشــكی بەكارهێنەر هەســت بەوە گەرما یان سەرما دەكات. خۆی 
لە ئەلەمینۆمێكی دژە ژەنگ دروستكراوە و بەهۆی موگناتیسەوە 
لە دەســتی بەكارهێنەردا دادەخرێ، تا 16 پلە ســاردی و گەرمی 

تێدایــە، بەكارهێنــەر دەتوانێت بەپێی گەرمای جەســتەی خۆی 
رێكی بخات و شەحن دەبێتەوە وە هەتا سێ رۆژ شەحنەكەی 

دانابەزێت.

هەر جارە و وەڵامی 
پرسیارێك

خوێنەرێكی بەڕێز دەپرسێت قوتابی 
زانكۆم، چــۆن دەكرێت كاتێك )بحث(
ەكەم دەنووســم، پەراوێزەكان )هوامش( 
بە ۆرد بنووســم كە گشت پەراوێزەكان 

بكەونە كۆتایی )بحث(ەكە؟
خوێنــەری بەڕێــز لــە پرۆگرامــی 
بەشــی  ســەر  بــۆ  بچــو  wordدا 
خــوارەوە  لــە  لــەودا   References
ســەیر بكــەی دەبینــی بەشــێك هەیــە 
بەشــە  ئــەو   footnotes بەنــاوی 
دابگرە، endnotes دابگرە و پاشان 
 end of document فەرمانــی 
دابگــرە. ئەوكااتــە گشــت پەراوێزەكان 
دەكەونــە كۆتایــی باســەكەت، بــەڵام 
 end of scion بەشــی  ئەگــەر 
دابگری ئەوە ئەوا پەراوێزەكان دەكەونە 
لاپەڕەیــەك.  هــەر  كۆتایــی  بەشــی 
هەروەهــا لــە خوار ئەو دەتوانی دیاری 
بكــەی كــە ئــەو پەراوێزانــەی دایــان 
دەنێــی بــە ژمــارە بــن یــان بــە پێــی 
پیتی ئەبجەدی یان بە شــێوەی هێماو 
كارەكتەر.. لەبەشــی footnotes دا 
هەرچــی لەبــارەی پەراوێــزە دەتــەوێ 

تێیدایە

گۆڤاری تایمی ئەمەریكی لە ریزی بژاردەكانی 2018 پرۆژەكتەرێكی 
 LG CineBeam Laser 4K Projector داناوە. داتاشــۆی جۆری LG
بــە بەراورد بەو داتاشــۆیانەی بەرهەم هاتــوون، قەوارەكەی گەورەیە و لە 

شوێنێكدا دەبێ جێگیر بكرێت وەك تیڤی ماڵەوە.
پرۆژكتەری ناوبراو لە تیشــكی لەیزەر بۆ نیشــاندانی فیلمەكان لەسەر 
دیوار ســوود وەردەگرێ، مەودای نیشــاندانی 150 ئینجە و بە كوالیتی 

k4 فیلمەكان نیشان دەدات.
داتاشۆیەكە راستەوخۆ بەهۆی وای-فایەوە لەگەڵ ئینتەرنێت پەیوەند 
دەدرێــت و دوو پێگــەی ئەلكترۆنــی مەزنــی تایبەت بە نیشــاندانی فیلم 
لەگــەڵ داتاشــۆیەكە لــە پەیوەندیــددان ئەویــش ماڵپەڕەكانــی Netflix و 
huluیــە، كــە بــۆ ماوەیەكــی دیاریكــراو بــێ بەرامبــەر فیلمەكانیــان لەو 
داتاشــۆیەدا بڵاو دەكرێنەوە، دواتر بەشــێك لە فیلمەكان دەبن بەخۆڕایی. 
پرۆژكتەرەكــە لەگــەڵ ئامێرەكانــی تایبــەت بــە یاری ڤیدیۆییــش پەیوەند 
دەدرێــت و یــاری ئەلكترۆنــی بەمەودایەكــی زیاتــر لەســەر دیوار نیشــان 
دەدات. كۆمپانیای بەرهەم هێن لەبارەی داتاشــۆیەكە رایدەگەیەنێ ئێمە 
ســینەما بــۆ ماڵەكان دەگەڕێنینەوە، لەبری ئــەوەی ئەندامانی ماڵەوە بۆ 
سینەما بڕۆن، سینەمامان بۆ ماڵەوە بۆ هێناون. كێشی داتاشۆیەكە 8,6 

كیلۆیە، بە بەراورد بە داتاشۆیەكانی دیكە كێشی زۆری هەیە.

ماڵپەڕێك بۆ 
دۆزینەوەی فیلمەكان

زانكۆكانــی ئۆنلایــن گەلێكــن، 
خوێنــدكار  كــە  زانكۆیانــەی  ئــەو 
ناچێتــە زانكــۆ و بەڵكو بەشــێوەی 
لــە  یــان  بــێ  لەمــاڵ  ئۆنلایــن 
هــەر شــوێنێكی دیكــە وانەكانــی 
دەخوێنێــت و پاشــان هەر بەشــێوەی 
ئۆنلایــن تاقیكارییەكانــی ئەنجــام 
فەڕمیشــی  بڕوانامــەی  و  دەدات 
زانكــۆ  لــە  یەكێــك  پێدەدرێــت.. 
https:// زانكــۆی ئۆنلاینــەكان، 
ocw.mit. edu/index.
htmـــە، ئــەم زانكۆیــە زیاتــر لــە 
فێركردنــی  خولــێ  هــەزار  دوو 
و  بەكالۆریــوس  قۆناغەكانــی 
ماجێســتری هەیە، وەك خولەكانی: 
ئەندازیــاری بایۆلــۆژی، ئابووری، 
زانســتی پزیشــكی، راگەیانــدن و 
بــە  خولــەكان  بەڕێوەبەرایەتــی.. 
خۆڕاییــن و بەشــێوەی دەق، دەنگ 
و وێنــە دەگوترێنــەوە. هەندێــك لــە 
خولــەكان بــۆ زمانەكانــی دیكــەش 
لــە  زۆر  دەكرێــت  وەرگێــڕدراون. 

خولەكانیش دانلود بكرێن..

یەكێكــی دیكــە لــە ئامێرەكانی تەكنەلۆژیــای نوێ كە 
وەك بــژاردەی ســاڵی 2018ی گۆڤــاری تایم دەستنیشــان 
كــراوە، ســپیكەری ســمارتی هارمەن كاردەنە. ســپیكەرەكە 
وەك ســپیكەری بەهێزی ئەلێكســا وەڵامــدەرەوەی فەرمانە 
دەنگییەكانــە، بــەڵام هــەر ئــەم كارە ئەنجام نــادات. بەڵكو 
وەك ئامێرێكی بەهێزكردنی شــەپۆلی وای-فاش ســوودی 

لێوەردەگیردرێت.
ســپیكەری جــۆری orbi voice كــە لەگــەڵ مۆدێمــی 
كۆمپانیــا وەك دوانــە و جمــك ســوودیان لێوەدەگیردرێــت، 
ئەركی یەكتر ئەنجام دەدەن. لەســەر ســپیكەرەكە دوگمەی 
لەمســی تایبــەت بــە دەنــگ و مایــك هەیــە و هەرچەندە 
بــۆ زیادوكەمكردنــی دەنــگ دەكرێ لە مۆبایلیش ســوود 
وەربگیردرێت، دەكرێت لە ماڵپەڕەكانی تایبەت بە مۆسیقا و 
گۆرانی سوود وەربگیردرێت، چونكە راستەوخۆ پەیوەندی 
دایبەهۆی مۆدێمەكەی پەیوەندی لەگەڵ ئینتەرنێت هەیە.

گەسكی كارەبایی یان رۆبۆتی خاوێنكەرەوە
چەنــد ســاڵێكە كۆمپانیــاكان هــەوڵ دەدەن ئامێرەكانــی خزمەتگــوزاری ماڵــەوە 
هۆشــمەند بكەن، بۆ نموونە مەنجەڵێكی كارەبایی كە بكرێت لە دوورەوە فەرمانی 
پێبكرێــت، خواردنەكــەی نــاوی لێبنێــت، یــان قــاپ شــۆر و جــل شــۆر لــە دوورەوە 
كۆنتــرۆڵ بكرێــن و یــان بەشــێوەیەكی ئۆتۆماتیكی بە ویســتی خۆیان كار بكەن.. 

یەكێكی دیكە لەئامێرەكان گەسكی كارەباییە..
گۆڤــاری تایــم گەســكێكی كارەبایــی وەك بژاردەیەكی ئامێــری تەكنەلۆژیای 
ســاڵی 2018 ناســاندووە، ئەویش گەســكی كارەبایی )+iRobot Roomba i7(ـــە. 
ئەم گەسكە كارەباییە لە راستیدا رۆبۆتێكە كە خۆی ماڵەوە خاوێن دەكاتەوە، دواتر 

زبڵەكە لە عەلاگەیەكی تایبەت دەكات و لە شوێنی خۆی فڕێی دەدات.
كاتێكیش رۆبۆتەكە خەریكی شەحنی تەواو دەبێت و ناتوانێ 

بــە ئەركەكانــی هەســتێت، گەســكێكی كارەبایی بچووك 
لەنــاو خــودی رۆبۆتەكــە دایــە دێتــەدەر و ئەركــە تــەواو 
نەكراوەكانــی جێبەجــێ دەكات و وەك بێچووی كانگۆرۆ 
دەچێتــەوە نــاو زگی دایكیــەوە! عەلاگــە تایبەتییەكانی 

رۆبۆتەكە ئەوەندە گەورەن هەتا مانگێك پڕ نابن. 


